Il-bidla qatt mhi facli biex wiehed jaccettaha
jew ihaddanha. Forsi l-iktar pass diffi¢cli f’din id-
direzzjoni hu li tirrikonoxxi li 1-bidla qed issehh
madwarna, irridu jew ma rridux, f’certi oqsma
b’pass kajman, imma f’oqsma ohra b’ritmu
mghaggel. Li tithem li din hi r-realta li ged nghixu
fiha hu I-iktar haga importanti sabiex tiechu l-ewwel
u l-itqal pass ’il quddiem. Dan jghodd fi kwalunkwe
aspett ta’ hajjitna, sew jekk dak personali jew
socjali, I-aspett kulturali inkluz il-qasam muzikali,
lI-edukazzjoni u x-xoghol, biex insemmi biss ftit.
Fil-passat, 1-ghaqdiet kulturali li ghandna fostna
Ilum, fosthom il-baned, gharfu jimxu mal-pass
ta’ zvilupp li s-socjeta ingenerali kienet ghaddejja
bih — li kieku ma kienx hekk, kieku sfaxxaw
fix-xejn u m’ghadhomx maghna llum. Qatt ma
kienet bicca xoghol facli, imma missirijietna
ntebhu li dan it-tigdid kontinwu kien necessarju u
inevitabbli. Ghalhekk sabu kompromess bejn il-
bidla u t-tradizzjoni sabiex sawru ghaqdiet li jkunu
jappellaw ghan-nies minghajr ma jitilfu xejn mill-
istorja li sawrithom.

F’dinja fejn il-bidla qed tichu pass mghaggel iktar
minn qatt qabel, dan il-bZonn ta’ tigdid kontinwu ged
jinhass sew, anke fis-settur taghna, jigifieri 1-baned.
Nahseb li l-iktar qasam li ghandu jkun ghall-qalb
il-baned hu I-muzika, ghad 1i b’dispjacir ninnota
li xi minn daqqgiet, dan ged jitlef postu fil-qu¢cata
tal-prijoritajiet. Naghmel osservazzjoni f’dan ir-
rigward. Ftit tal-gimghat ilu kellna I-pjacir li nilgghu
fostna 1-Brgttum Brass min-Norvegja, grazzi
anke ghall-kuntatt inizjali li 1-Ghaqda Nazzjonali
Kazini tal-Baned ghamlet ma’ din il-brass band.
Malli dahlu 1-Kazin Imperial u dawwarniechom
ftit, baqghu impressjonati bil-kobor, sbuhija u
kumditajiet li ghandna. Dan qed nghidu ghax din hi
s-sitwazzjoni tista’ tghid tal-kazini kollha f’Malta u
Ghawdex u din ir-reazzjoni nosservawha kull meta
jkollna xi gruppi mhux Maltin li jzuru l-kazini
taghna. Ghad li [-Brgttum Brass hi wahda mill-
aqwa brass bands fin-Norvegja, m’ghandhom xejn

minn dan kollu u ghall-provi
jiltagghu fis-sala tal-iskola.
Dan geghelni nirriffletti
ftit... jista’ jkun 1li fin-
nuqqas ta’ “distrazzjonijiet”
ohra, huma ged ikollhom i¢-
¢ans i jiffukaw iktar fuq il-
muzika u l-avvanz taghhom f’din I-arti milli kemm
ged ikollna ahna?

Dan iwassalni ghall-ewwel punt li xtaqt naqsam
maghkom. Nahseb li wasal iz-zmien li f’pajjizna,
fejn jidhol it-taghlim tal-muzika u l-ezekuzzjoni
taghha, ma jistghux jibqghu jsiru kompromessi
jekk veru rridu li navvanzaw. Nibda bit-taghlim
tal-istudenti taghna fl-iskejjel tal-muzika tal-kazini.
L-istorja turina li bosta mill-aqwa muzicisti li kellna
u li ghandna llum f’pajjizna jafu I-bidu taghhom fil-
kazini tal-banda. Sfortunatament jigri, izda, 1i meta
jilhqu certu livell, xi whud gishom jinsew il-bidu
taghhom, jew forsi jhossu li l-avvanz li ghamlu
ma kienx rizultat tat-taghlim li hadu minn dawn
il-kazini. Mhux se nkun jien li niggudika kemm
minn dan hu veru jew le, ghax nemmen li kull kaz
hu differenti u jimmerita li jkun trattat ghalih. Li hu
zgur hu li I-kazini jridu jibqghu javvanzaw u jtejbu
t-taghlim muzikali 1i joffru fi kwalunkwe livell,
mil-livelli tal-bidu sa livelli aktar avvanzati. Inhoss
li I-Ghaqda Muzikali Imperial dan gharfitu, u ilha
ghal dawn l-ahhar snin tahdem sabiex it-taghlim
li taghti lill-istudenti li jigu jitghallmu l-muzika fi
hdanha jkun tal-aqwa livell.

F’Novembru u Di¢embru li ghadda ghamilna
pass iehor f’din id-direzzjoni billi htarna zewg
ghalliema tal-muzika zghazagh ta’ livell muzikali
gholi, b’esperjenza fit-taghlim u fid-daqq tal-
istrument taghhom, imma, fuq kollox, li jhossu li
l-edukazzjoni muzikali taghhom stess hi essenzjali
sabiex ikomplu jikbru f’dan il-qasam. Ma biddilniex
biss I-ghalliema, imma bdilna wkoll il-metodologija
li biha ged nghallmu lill-istudenti taghna. Inhossu
li din id-dec¢izjoni li niggeddu, anke jekk ma kinitx

wahda facli, qed thalli I-frott mixtieq. Wasalna? Le,
ghad baqga’ xi jsir u ghandna pjan ta’ fejn nixtiequ
naslu u, iktar importanti, kif nixtiequ naslu s’hemm.

Semmejt I-ezekuzzjoni muzikali u 1-bzonn li
navvanzaw anke f’dan ir-rigward. Mhux facli li
I-bandisti li ilhom xi ftit snin mhux hazin idoqqu
mal-banda jergghu lura ghat-taghlim formali, izda
dan ma jfissirx li ma tistax tkompli tedukahom
muzikalment. Dan jista’ jsir billi tpoggi quddiemhom
sfidi godda, u bla ma forsi jintebhu, tkun ged tkompli
tizviluppa l-hiliet muzikali taghhom. Jekk kulhadd
ihossu li ged f’dik 1li bl-Ingliz insejhu I-comfort
zone, mhux se jkun hemm motivazzjoni biex intejbu
I-hiliet taghna. Fl-istess hin ma tridx tissettja miri
li tagta’ qalb il-bandisti tieghek stess. Nemmen li
I-ghaqda taghna dan fehmitu u, prin¢ipalment grazzi
ghas-surmast direttur, din id-direzzjoni gbadnieha
zmien ilu. Ir-repertorju muzikali li I-Banda Imperial
ghandha hu xhieda ta’ dan. Wasalna? Le, ghax
hemm generi muzikali li ghadna gatt ma messejna
u forsi wasal iz-zmien li nesperimentaw b’forom
muzikali ohra.

Ir-realta tal-baned taghna hi li, kif semmejt
iktar qabel, il-muzika hi wahda mill-funzjonijiet
taghna, imma mhux l-unika funzjoni. Minghajr ma
naghmel referenza ghal dawk il-kazini 1li jiehdu
hsieb ukoll 1-armar tal-festa u n-nar, I-aspett so¢jali
hu komuni ghas-socjetajiet tal-baned kollha. Dan
ifisser 1i trid tara li l-post fejn tilga’ lill-membri u
lil hafna nies ohra li minn zZmien ghal zZmien izuru
I-kazini taghna jkun akkoljenti, sigur u adattat.
Hemm bzonn li dawn il-binjiet ikomplu jiggeddu
matul is-snin, fosthom billi jsiru iktar ac¢éessibbli
u armati b’taghmir teknologiku li llum hu mistenni
minn tista’ tghid kulhadd. Dan kien dak li mbuttana
sabiex ghamilna progett estensiv ta’ rinnovazzjoni
fis-sular t’isfel tal-Kazin Imperial. Illum ghandna
ambjent li nittamaw jilga’ ahjar lil dawk kollha li
jzuruna. Wasalna? Le, ghandna pjanijiet ambizzjuzi
li nixtiequ nwettqu fis-snin li gejjin sabiex dan
I-ambjent inkomplu naghmluh aktar attraenti u li
jixraq lil ghaqda bhal taghna.

l www.imperialbandclub.com

Dawn il-bidliet kollha huma xprunati mill-
konvinzjoni li ghandna li l-membri taghna u
I-familjari taghhom, il-bandisti, il-membri tal-kor,
l-istudenti tal-muzika, u kull min b’xi mod jew
iehor imiss mal-ghaqda taghna jisthoqqlu I-ahjar u
xejn inqas. Mhux facli li twettaq dan kollu, anzi, it-
tentazzjoni li Zzarma u thalli kollox lil ta’ warajk
hemm tkun. L-intoppi ma jongsux, ghax qisu llum
sar li biex tiehu xi haga min-nies mhux bizzejjed
li taghmlilhom l-ilma jizfen, anke, jew forsi iktar,
jekk se thallashom. Dan biex ma nsemmix li
I-volontarjat naqas sew minhabba l-istess bidla li
ghaddejja minnha s-socjeta ingenerali. Izda hemm
bzonn ukoll li din il-bidla na¢cettawha ghax ta’
xejn noqoghdu ngergru dwarha. Nemmen 1i llum,
jekk issib persuna li lesta taghmillek bic¢a xoghol
volontarja ta’ darba ghandek tkun grat lejha, tkun
xi tkun, zghira kemm hi zghira. Ghad li nghidha
b’certu toqol f’qalbi, fil-verita hemm limitu ta’
kemm wiehed jista’ jew ghandu jistenna minghand
il-volontiera. Ghalhekk li wiehed jiddelega fejn
jista’ hu bzonjuz u essenzjali f’ghaqda volontarja,
imma fl-istess waqt xi ftit perikoluz. Veru li jmut
papa u jilhaq iehor, imma nafu li kull nuqqas jinhass
u jinhass sew. Certu nies jonqsu b’mod naturali
u dejjiemi meta jmorru jiltaqghu mal-Hallieq —
ma tista’ taghmel xejn dwar dawn hlief li titlob
ghalihom u tkompli taqdef sabiex dak li hadmu
ghalih huma ma jisfaxxax fix-xejn. Certu nies ohra
forsi jitbieghdu ghal diversi ragunijiet, u wiehed
jittama li jergghu lura meta ahna naghmluhom
ihossuhom komdi li jaghmlu hekk.

Il-process ta’ tigdid hu necessarju biex nimxu ’1
quddiem billi bl-azzjonijiet taghna llum nibnu fuq
il-passat billi nitfghu harsitna lejn il-futur. B’hekk
biss l-ghaqdiet taghna jistghu jibqghu relevanti u
hajjin. B’hekk biss nistghu verament naghtu dan is-
servizz importanti lill-komunitajiet taghna. B’hekk
biss dan il-wirt li ghandna fid-dmir li nharsu jibga’
jghodd ghall-generazzjonijiet futuri.

Il-festa t-tajba lil kulhadd.

DISCOVER
OUR SERVICES

e Weddings
Conferences
Birthdays
Graduations

e Baptisms

Holy Communions
¢ Confirmations

Get in touch with us today
to discuss your event and
get a tailor-made quotation
based on your unique
requirements.

For more information please call us on 2289 5000 or send us an email to events@paradise-bay.com




